
Kaupapa Kōrero 

Ngā Tamariki 
 
 
 
 
 
 

 
 

Te Tokopae 
Tamariki 

E 135 ngā tauira (130 i tērā atu pūrongo) o tō tātou kura ake i tēnei wā, ā, e 20 
(21) anō ngā tamariki wharekura kei te KKM o Manawatū. Nā reira e 155 (151) te 
huinga tamariki.  O aua tamariki - e 87 (83) kei ngā tau 0 ki te 6 (51 [48] ngā 
tama + 36 [35] ngā kōtiro); e 26 [25] kei ngā tau 7 me 8 (12t+14k [13]), ā, e 28 
kei ngā tau 9 me 10 (16t+12k), ā, e 14 [15] kei ngā tau 11 ki te 13 (6t+8k [9]).  
Nā reira e  42 [43] katoa ngā tamariki Wharekura (22 kei Ngā Mokopuna, e 20 
anō kei Manawatū).  
E tata rua tau tōmua tērā kaute. E 85 (84) ngā whānau kei tō tātou kura inaianei. 
 
Kua huri ngā whakaaro ki te tau hou inaianei.  E ai ki ngā matapae kaute tamariki, 
ka timata te tau me te 135 ngā tamariki heoi, e 17 ngā tamariki hou ka timata hei 
te wahanga tahi (152); e ono anō ka timata hei te wahanga rua (158); kotahi ka 
timata hei te wahanga toru (159), ā, tokorua anō ka timata hei te wahanga whā.  
Hei te mutunga tau e 161 kei kōnei - hāunga ērā kei Manawatū me ērā o TKR o 
Ngā Mokopuna - kei te tatari tonu te rongo tokohia ngā tamariki ka hara mai i reira 
hei te tau 2026.  Nā reira, me kati rānei te kuhunga mai o ngā tamariki i te reanga 
Kōhungahunga?   
 
E toru āku taunakitanga mō tēnei kaupapa e te whānau: 
1.  Me noho tūwhera te kuhunga mai o ngā tamariki mō 2026.   
2.  Whakatairangatia anōtia ngā turanga mahi i te kura tuatahi (x3) me te 
Wharekura (x3) {Kua mahia} 
3.  Rapua tētahi anō kaiāwhina hei tautoko i te rumā kōhungahunga (e 2 
pea). 
 
Hei te takiwā o Haratua 2026 tātou mōhio ai tokohia ngā tamariki kua tono mai 
mō 2027.  Hei reira pea tātou whiriwhiri ai mena ka noho tūwhera tonu te rārangi 
ingoa, mena rānei ka katia. 

Kura Hou 
 
 
 
 

Whakatau mauri 
mō te hanganga 

o te kura hou  

Tirohia ngā pikitia mō te hōro.  He aha ō koutou whakaaro?  Ka nui te mihi ki a 
Matua Stefan, nānā ngā pikitia i whakahoahoa, i whakarite. 
Hei te wiki e tū mai nei ka mōhio tātou ko wai te kaikirimana matua me tā rātou 
hōtaka hanga i ngā whare.  Ko te wā tērā ka karanga hui ki nga mana whenua. 
Whai muri i a rātou ko te hapori whānui ki te whakamōhio atu he aha te aha. Ko te 
rā e whakaarotia ana mā ngā mana whenua ko Rāapa12 o Whiringa a Rangi. 
(Wiki #6). 
 
E kainamu mai nei te wā kia whakarite wā tātou ki te karakia ngātahi i mua i te 
tīmatanga o ngā mahi hangahanga.  Mātakitaki mai rā! 

Hōtaka Hauora / 
Waiora 

 
 

Te kaupapa a 
TRN 

Kua whai mana tā tātou tono ki TRN mō tētahi wahanga pūtea nō Puna Ora.  
He kaupapa hou tēnei nā TRN me Hauora Aotearoa ki te whakahaere i tētahi 
paerata (pilot project) e hāngai ana ki te whakapiki i te hauora me te waiora o te 
whānau - kaua mō ngā tamariki anahe heoi, mō ngā tāngata katoa.  He pūtea 
tautoko, e āhua $40k ki te $50k te rahi, kua whakaritea e TRN ki ia kura/whānau e 
whai kaha ki te whakahaere i tērā kaupapa mō te kotahi tau.   
Tirohia te pepa kei tā tātou kainga tukutuku mō te roanga o ngā kōrero. Ko 
wai o koutou e hiahia ana te kuhu mai ki te Ohu whakahaere? E 4 e 5 noa 
ngā tāngata e rapua ana.  Ehara i te mea mā rātou ngā mahi katoa e pīkau 
heoi, mā rātou ngā kaupapa e whakarite.   

Pae Tata 

Whakaū i ngā 
pikitia tawhito 

Kei te rapu tangata tātou ki te whakaū i ngā pikitia tawhito o te kura ki te rorohiko 
hei kohinga whakaaturanga kia rite mō te whakatūwheratanga.   He mahi whai utu 
heoi me whakaatu mai te tangata e wheako ōnā mō tēnei tū momo kaupapa.  E 
rima, e ono pea ngā momo whakaaturanga e whakaarotia nei i tēnei wā.  Me tono 
ōkawa mai te hunga e kaingākau nui ana ki tēnei mahi.  Mā te tumuaki (me tētahi 
ohu) te tangata, te tokorua rānei mō te kaupapa nei.  He mahi pea mā ngā hararei 
Kirihimete e haere mai nei. 

Nō nā tata nei 

Taputapu e 
ngaro ana 

E hia kē ngā kōhua me ētahi atu taputapu kua ngaro i tō tātou kīhini e hoa mā.  
Mehemea kei a koe i tō kāinga, a tēna, whakahokia mai.  He nui te utu ki te hoko 
taputapu hou i ia rua tau, i ia toru tau rānei. 
Kaore e whakaaetia kia whakamahia ngā taputapu kīhini o te kura ki ō koutou 
kāinga nā reira, tēnā koa, hei aha te tono mai. 

Ngā rauemi hou 
- tiaki putea 

Kei te rapu tātou i tētahi o te whānau ki te whakahaere i tēnei kaupapa ki roto 
i te kura - ko koe tērā?  He rawe ngā rauemi hou kua puta i tēnei ratonga heoi, inā 
te nui o ngā mahi a ngā kaiako, kāore tētahi e wātea ana ki te kawe me te 
whakaako tēnei kaupapa ki ngā tamariki.  Mehemea e kaingākau nui koe ki te 
kaupapa, ā, he haora kei a koe i te wiki ki te whakaako atu, whakapā mai. 
https://retirement.govt.nz/financial-capability/sorted/sorted-in-schools  

Counselling 
Services 
(Kaimātai 

Hinengaro) 

Kua timata a Whaea Claire Teal, he kaimātai hinengaro nō Kōwhai Therapeutics, i 
āna mahi i te kura.  Ki te hiahia koe kia tae atu tō tamaiti ki a ia, whakamōhio mai.  
Karekau he utu ki tētahi whānau mō tēnei mahi, ko te kura ka utu.  He pūtea kua 
tonoa mai e Te Rūnanga Nui o nga KKM o Aotearoa mō tēnei tū momo mahi.  I 
tēnei wā, tokorima ngā tamariki kua tono āwhina i a ia.  

He Kōhanga Reo 
hou kei te 
paerangi 

Kua tae ki te wā kia āhei tātou te huri o tātou whakaaro ki te waihangatanga mai o 
tētahi kōhanga reo pātata ana ki te kura.  Kei tua atu o te akomanga o Whaea 
Muri rāua ko Whaea Erena, Muri Ranga Whenua, he wahanga whenua e noho 
wātea ana.  I ngā wā o mua, he wahanga tērā o te Seatoun School tawhito.   
I tēnei wā, kei raro terā i te mana o LINZ, ā, kei a tātou te kura te mana rīhi o te 
whenua rā.    
I te mea e anga whakamua ana te hanganga mai o tō tātou kura, e ai ki tā tātou 
hunga whakahaere whanaketanga whenua (project management group TBIG), he 
wā pai tēnei ki te whakareka anō te tari mātauranga me te iwi ki tā tātou e 
manako ai - arā, he kōhanga reo hou!  

Kia maumahara tātou! 

Tirohanga hou ki 
te kawenga 

marautanga - me 
ētahi atu 
kaupapa 
rangahau 

 

Kua timata tā mātou (ngā kaiako) whai i ngā kaupapa whakapakari i ngā kawenga 
marautanga ki roto i tō tātou kura.  E whā ngā hoa haere o tēnei kaupapa.   
1  Ngā whakamāramatanga e pā ana ki ngā tino aronga i ia taumata o te kura 
2  He paearu hei arahi i te pikinga matatautanga o ia tangata ki te reo Māori   
3  Te whai whakaaro me te whakaū i ngā hua o te ako e ai ki Ngā Mokopuna 
4  Te whakaū i te tauira me te rautaki pūrongo hou hei whakaatu atu ki ngā mātua 
e pēhea ana te tipu, te ako me te whanaketanga o ia tamaiti. 
Ka haere ngātahi ēnei kaupapa rangahau haerērē i raro i te arahi a te tumuaki.    

Arotake Whaiaro Kua roa nei tātou e whai i te punaha arotake whaiaro mō ngā take e hia nei, ā, ko 
te kaupapa arotake o te wā, ko tā tātou Kura Reo.  Tae ki tēnei wā, e 30 ngā 
tāngata kua urupare mai ki tērā tono nā reira, kia kaha rā koutou ki te tuku mai o 
koutou whakaaro. 
 
Tāria te wā, he pepa anō ka tukuna ki ngā whānau hei āwhina i te arotake a tau 
mō ngā mahi me ngā kaupapa katoa kua whakahawerehia i te kura i tēnei tau.  
Hei te wahanga tuawhā tērā kaupapa. 

 
Taunakitanga:​ Kia whakaaehia te pūrongo nei me ngā taunakitanga kei roto. 
 

Moved:​ ​ ​  
Seconded:​ ​ ​  

 
 
Rāwiri Wright​​  
Tumuaki 

